
102. 103. sal.
Salmai girje.



27 Dak nokkek, mutto don bisok, dak buokak oamasmuvvek
nuftgo bivtes; nuftgo garvvo don daid mutak,
ja dak muttujek. Es. 51, 6; 54, 10. Matth. 24, 35. 2 Petr. 3, 7. 10.


28 Mutto don dataǥa læk, ja du jaǥek æi noǥa.

29 Du balvvalegjidad manak rafhest oǯǯuk orrot, ja
sin siebman bissomen læ du čalmidad oudast. 
Sal. 69, 37.





103. Salma.




David goččo su sielos Ibmel maidnot buok su armostes
ja su gittet buok su buri addaldaǥaines 1–7; son maidno
Ibmel nokkamættom vaimolađesvuođa rašše ja hæjos olbmumanai
vuosstai, gæid væketægje son ofto læ, 8–19, son
goččo daid almalaš væǥaid ja obba sivnadusa maida Ibmel
gittet, 20–22.

1 Davidest.

Muo siello, ramed hærra, ja buok, mi sistam læ, su
basse nama!

2 Muo siello, ramed hærra, ja ale vajaldatte buok
su burides!

3 Son, gutte buok du værredaǥo andagassi adda,
gutte buok du buoccalvasaid buorred.

4 Son, gutte du hægga lonestægje læ havdest, gutte
armoines ja vaimolađesvuođaines du gudnjetta. 
Sal. 68, 21.


5 Son, gutte gallet du čiŋa[1] buridesguim, atte du
nuorravuotta ođđamattujuvvu guasskem lakkai. 
Es. 40, 31; 58, 11. Job 33, 25.


6 Hærra vanhurskesvuođa ja njuolgadvuođa adda
buok vuolleduvvumidi. 
Sal. 68, 6.


7 Son dieđeti Mosesi gæinoides, Israel manaidi su
stuorra daǥoides.

8 Vaimolađes ja armogas læ hærra, gukkagierdavaš
ja arvas arkalmastet. 
2 Mosesg. 34, 6. 7. sal. 86, 5; 145, 8. 9.


9 I alelassi duomo son ane, ige aǥalaǯǯat moares
son ane. 
Sal. 30, 6. Mik. 7, 18.


10 Min suddoidæmek mield i son minguim mænnod,
ige min værredaǥoidæmek mield son migjidi mavse.




	↑ dat læ: du fabmod.

